
ABSTRAK 

Warga Universiti Kebangsaan Malaysia (UKM) menghadapi kekangan-kekangan yang 
menyukarkan mereka untuk melakukan ibadah seharian. Sudah pastinya menjadi masalah  
untuk ahli kariah yang jarang hadir ke masjid kerana urusan harian yang padat serta kariah 
luar kawasan untuk mendapatkan maklumat aktiviti-aktiviti dan program di Masjid UKM 
yang diminati untuk mereka sertai. Oleh hal yang demikian, aplikasi UKMosque 
dibangunkan sebagai sebuah platform untuk menguruskan maklumat dan aktiviti Masjid 
UKM. Aplikasi ini juga hadir dengan beberapa fungsi seperti waktu solat, derma, zakat dan 
info. Fungsi-fungsi ini juga bertujuan untuk memudahkan urusan ibadah warga UKM 
seharian. Metodologi projek ini menggunakan kaedah Waterfall dimana semua perkara perlu 
diselesaikan peringkat demi peringkat. Selain itu, Android Studio menjadi pilihan pemaju 
untuk membangunkan aplikasi UKMosque ini dan menggunakan pangkalan data FireBase 
untuk menyimpan segala data yang berkaitan. Android Studio adalah pembangunan integrasi 
rasmi (IDE) untuk sistem pengoperasian Android Google dan hanya khusus untuk Android 
sahaja. Kesimpulannya, aplikasi UKMosque ini bertujuan untuk menguruskan maklumat dan 
aktiviti Masjid UKM agar dapat mengatasi kekangan-kekangan kehidupan harian yang padat 
oleh warga UKM dalam mendekati  program-program di Masjid UKM. 
 
1. PENGENALAN 

 

Menurut pressreader.com, majoriti masyarakat di Malaysia adalah beragama Islam iaitu 

sebanyak 60.4%. Sebagai seorang Muslim, semestinya matlamat hidup ini adalah untuk 

beribadah kepada Yang Maha Esa dengan mengerjakan solat, membaca Al-Quran, berpuasa 

dan banyak lagi. Namun begitu, kehidupan seharian seseorang Muslim di dunia ini pastinya 

ada kekangan-kekangan yang menyukarkan mereka untuk melakukan ibadah seharian. 

Penggunaan aplikasi mudah alih dalam bidang Islamik dilihat berpotensi untuk membantu 

membentuk keperibadian seseorang Muslim(Aliff Nawi 2012). Ternyata aplikasi mudah alih 

kini sudah menjadi sebuah alat yang mempunyai multifungsi. Tidak hanya berfungsi sebagai 

alat komunikasi pada umumnya, aplikasi mudah alih juga berfungsi sebagai platform untuk 

beribadah. Tidak asing juga bagi warga-warga Universiti Kebangsaan Malaysia (UKM) 

samada pelajar, pensyarah mahupun staf yang beragama Islam mengalami masalah yang 

sama. Aplikasi UKMosque adalah sebuah aplikasi atas talian yang dihasilkan untuk 

memudahkan urusan warga UKM mendapatkan info-info mengenai program di Masjid UKM 

dan juga menyelesaikan masalah yang boleh menjadi kekangan untuk beribadah bagi setiap 

Muslim di UKM. Aplikasi ini akan dihasilkan dalam usaha membentuk peribadi seseorang 

Muslim dalam mengejar redha Yang Maha Esa secara mudah dan cepat. 

 
  
2.  PENYATAAN MASALAH 

Kesibukan kehidupan harian warga Universiti Kebangsaan Malaysia samada bekerja 

mahupun belajar mengakibatkan mereka tidak berkesempatan dan sukar mendapat info 

mengenai aktiviti dan program di Masjid UKM. Maklumat berkenaan program dan aktiviti 

masjid tidak dapat diketahui sekiranya mereka tidak hadir ke masjid ketika solat atau aktiviti 

lain. Ini kerana maklumat aktiviti dan program masjid hanya dipaparkan dimasjid sahaja. 

Banyak aktiviti-aktiviti yang bermanfaat dan diberkati Allah yang dijadualkan oleh pihak 

pengurusan masjid untuk ahli kariah setempat dan luar. Bagaimanapun,telah menjadi 

kekangan untuk ahli kariah yang jarang hadir ke masjid kerana urusan harian yang ketat serta 

kariah luar kawasan untuk mendapatkan maklumat berkaitan aktiviti-aktiviti dan program 

yang diminati untuk mereka sertai. 

Selain itu, maklumat lain seperti keperluan barangan untuk disedekahkan juga tidak 

diketahui ramai oleh warga ahli kariah masjid. Trend terkini oleh pihak masjid ialah dengan 

penyediaan barangan keperluan dapur untuk disedekahkan seperti beras, minyak masak, gula, 

garam, sos, kicap dan sebagainya. Ia lebih dikenali sebagai “Gerobok Rezeki” oleh 

sesetengah ahli kariah masjid. Maklumat berkenaan kekurangan barangan-barangan yang 

diperlukan ini penting supaya ianya dapat disediakan oleh penderma mengikut keperluan 

kepada ahli kariah yang memerlukan barangan sedekah tersebut. 

3. OBJEKTIF KAJIAN 

Objektif projek ini adalah seperti berikut : 

1. Menyediakan satu platform untuk warga Universiti Kebangsaan Malaysia 

mendapatkan maklumat aktiviti dan program terkini Masjid UKM. 

4.1.1.2 Fasa Analisis 

Pada fasa Analisis, keperluan dan kehendak pengguna akan dikenalpasti. Amat penting untuk 

aplikasi ini dibangunkan supaya dapat menyelesaikan masalah yang dihadapi pengguna. 

Analisis terhadap projek amat penting untuk mengetahui kelemahan yang akan dihadapi 

ketika menggunakan aplikasi ini nanti. Aplikasi-aplikasi yang berkaitan atau seiras akan 

dikaji supaya boleh dijadikan rujukan untuk memudahkan urusan menganalisis. Pengumpulan 

data-data mengenai Masjid UKM dan fungsi dalam aplikasi ini akan dikumpulkan pada fasa 

ini. 

4.1.1.3 Fasa Rekabentuk 

Dalam fasa ini, rekabentuk dalaman aplikasi UKMosque akan dibincangkan. Reka bentuk 

aplikasi yang mesra pengguna amat dititikberatkan agar tiada kesulitan ketika 

menggunakannya. Pengoperasian aplikasi ini ketika digunakan akan dikenalpasti supaya 

mudah kerja ketika membangunkannya. 

4.1.1.4 Fasa Implementasi 

Aplikasi UKMosque akan dibina dan diuji sama ada dapat berfungsi seperti yang 

dirancangkan. Proses pengaturcaraan yang dipelajari akan diimplementasikan menggunakan 

perisian yang bersesuaian. 

4.1.1.5 Fasa Pengujian 

Keseluruhan aplikasi akan diuji untuk menguji adakah aplikasi ini berfungsi mengikut 

dengan baik. Aplikasi UKMosque juga akan diuji oleh pengguna dan pembina (Developer) 

dalam semua aspek. Keputusan yang diperoleh akan didokumentasikan dalam laporan. 

5. HASIL KAJIAN 

5.1 PEMBANGUNAN ANTARAMUKA APLIKASI 

Pembangunan aplikasi UKMosque mementingkan rekabentuk antara muka. Hal ini demikian 

kerana antaramuka memainkan peranan yang penting untuk memastikan kemudahan 

pengguna untuk mengakses aplikasi UKMosque. Bagi mereka bentuk antaramuka ini, 

perisian yang digunakan adalah Android Studio. 

5.1.1 Halaman Permulaan 

Rajah 5.1 merupakan halaman yang pertama dipaparkan kepada pengguna setelah mengakses 

aplikasi ini. Pada halaman ini, terdapat dua butang iaitu Log In dan Register. Bagi pengguna 

yang sudah mempunyai akaun, mereka boleh terus menekan butang Log In untuk ke Rajah 

5.2 iaitu antara muka log masuk aplikasi . Pengguna yang belum berdaftar boleh menekan 

butang Register dan akan dibawa kepada Rajah 5.3 iaitu antaramuka Register untuk 

pengguna mendaftarkan akaun yang baru. 

 

 

 

Rajah 5.1 Splash Screen 

Rajah 5.2 Log In 

 

 

Rajah 5.3 Register 

5.1.2 Halaman Utama 

Rajah 5.4 menunjukkan halaman utama aplikasi UKMosque setelah pengguna berjaya 

mengelog masuk. Dalam antara muka halaman utama ini, terdapat butang navigasi dan empat 

butang yang mempunyai fungsi tersendiri. Empat butang iaitu Gerobok Rezeki, Program, 

Zakat UKM, dan Asmaul Husna akan membawa pengguna kepada fungsi masing-masing.  

Rajah 5.5 menunjukkan kandungan dalam butang navigasi.  

 

Rajah 5.4 Halaman Utama 

Rajah 5.5 Navigation Drawer 

 

5.1.3 Gerobok Rezeki 

Rajah 5.6 merupakan antara muka bagi fungsi Derma. Penderma perlu mengisi ruangan 

Nama Barangan, Kuantiti dan Gambar. Setelah itu, pengguna perlu menekan butang Upload. 

Data ini perlu disahkan terlebih dahulu oleh Admin. Butang Gerobok Rezeki akan 

memaparkan senarai barangan yang berada dalam Gerobok Rezeki. 

Rajah 5.6 Derma 

 

Rajah 5.7 Gerobok Rezeki 

5.1.4 Zakat 

Setelah pengguna menekan butang Zakat UKM di halaman utama, pengguna akan dibawa 

kepada laman web rasmi Pusat Zakat UKM. Rajah 5.8 menunjukkan laman web Pusat Zakat 

UKM. 

 

 

Rajah 5.8 Zakat UKM 

 
Cop

yri
gh

t@
FTSM



PTA-FTSM-2020-121 

5.1.5 Program 

Rajah 5.9 menunjukkan antara muka Program yang memaparkan senarai program atau majlis 

yang akan berlangsung di Masjid UKM. Senarai ini akan memaparkan gambar, nama 

program, penerangan, tempat dan tarikh program.  

 

 

 

Rajah 5.9 Program 

5.1.6 Asmaul Husna 

Rajah 5.10 adalah antara muka bagi fungsi Asmaul Husna. Jika pengguna menekan pada 

salah satu Nama-nama Allah SWT tersebut, ia akan memaparkan keterangan dan 

penjelasannya. Rajah 5.11 menunjukkan antara muka penjelasan bagi setiap Asmaul Husna.  

 

Rajah 5.10 Asmaul Husna 

Rajah 5.11 Penjelasan Asmaul Husna 

 

5.2 PEMBANGUNAN SISTEM BELAKANG 

Sistem belakang adalah sistem yang penting dalam aplikasi UKMosque. Sistem belakang 

membolehkan pentadbir iaitu admin untuk menambah, mengemas kini dan membuang data 

dan informasi yang disimpan dalam pangkalan data Firebase untuk kegunaan setiap fungsi. 

Pentadbir bagi sistem belakang aplikasi UKMosque adalah pihak Pusat Islam UKM.  Fungsi-

fungsi yang menggunakan dan memerlukan sistem belakang adalah log masuk, daftar masuk, 

gerobok rezeki, dan program.  

Rajah 5.12 menunjukkan senarai barangan dermaan yang perlukan pengesahan untuk 

ditambahkan ke dalam fungsi senarai barangan Gerobok Rezeki. Admin perlu menekan 

butang Approve untuk mengesahkan barangan dermaan tersebut. Barangan yang disahkan 

akan ditambah ke dalam senarai Gerobok Rezeki untuk tontonan pengguna. 

Rajah 5.12 Kemaskini Gerobok Rezeki 

 

Rajah 5.13 menunjukkan antara muka senarai barangan di gerobok rezeki untuk admin. 

Berbeza dengan pengguna biasa, admin boleh memadam dan mengemas kini data barangan 

gerobok rezeki tersebut. Butang Delete adalah untuk admin memadam barangan tersebut dan 

butang Update untuk mengemaskini data bagi barangan tersebut. Butang Add Item adalah 

untuk admin menambah data barangan yang baru kedalam gerobok rezeki.  

Rajah 5.13 Senarai barangan gerobok rezeki untuk admin 

 

Rajah 5.14 menunjukkan antara muka bagi menambah program atau aktiviti. Admin perlu 

mengisi Name, Venue, DateTime, Description bagi program tersebut. Rajah 5.15 

menunjukkan senarai program di Masjid UKM. Admin boleh mengemaskini program 

tersebut dengan menekan butang Delete untuk padam program dan butang Update untuk 

mengemaskini program tersebut. Butang Add Program adalah untuk Admin menambah data 

program yang baru. 

Rajah 5.14 Tambah Program 

 

 

Rajah 5.15 senarai program untuk admin 

5.3 PANGKALAN DATA 

Pangkalan data yang digunakan dalam aplikasi ini adalah Firebase. Pangkalan data ini 

berfungsi untuk menyimpan dan merekod segala data yang diperlukan oleh aplikasi 

UKMosque. Rajah 5.16 menunjukkan data projek yang telah disimpan dalam pangkalan data 

Firebase Database. Servis Firebase Database digunakan untuk menyimpan maklumat bagi 

akaun pengguna, akaun pentadbir sistem belakang, maklumat gerobok rezeki dan data bagi 

program manakala servis Firebase Storage adalah pangkalan data untuk menyimpan gambar 

yang dimuat naik. Maklumat ini dicapai di konsol Firebase menggunakan pelayar web.  

 

Rajah 5.16 Konsol Firebase Database 

Rajah 5.16 menunjukkan konsol Firebase Database. Konsol ini menyimpan segala data yang 

diperlukan di dalam aplikasi UKMosque. Fail Admins menyimpan maklumat akaun bagi 

admin manakala fail Users menyimpan maklumat akaun pengguna. Seterusnya, fail Pending 

menyimpan sementara maklumat barangan derma oleh pengguna yang perlukan pengesahan. 

Setelah disahkan oleh admin, data barangan derma dalam fail Pending tersebut akan hilang 

dan ditambah ke dalam fail Barang. Fail Barang menyimpan maklumat senarai barangan 

gerobok rezeki. Fail Program pula menyimpan maklumat bagi program dan aktiviti. 

Rajah 5.17 Konsol Firebase Storage 

Rajah 5.17 menunjukkan pangkalan data yang menyimpan gambar-gambar yang terkandung 

dalam aplikasi UKMosque. Fail images/ menyimpan gambar-gambar bagi barangan gerobok 

rezeki manakala fail program/ menyimpan gambar bagi program dan aktiviti 

5.4 SEGMEN KOD KRITIKAL 

Berikut merupakan segmen kod pengaturcaraan bagi fungsi-fungsi aplikasi UKMosque. Kod 

kritikal ini adalah kod pengaturcaraan bagi log masuk, daftar akaun, kemaskini program, dan 

kemaskini gerobok rezeki. Kod-kod pengaturcaraan ini menggunakan bahasa pengaturcaraan 

Java. 

Rajah 5.18 Kod Kritikal Log Masuk 

 

 
Rajah 5.19 Kod Kritikal Daftar Akaun 

Rajah 5.20 Kod Kritikal Kemaskini Program 

 

 

 

 
Rajah 5.21 Kod Kritikal Kemaskini Gerobok Rezeki 

5.5 PENGUJIAN 

Pengujian aplikasi merupakan perkara penting bagi sesebuah projek. Hal ini demikian untuk 

mengenal pasti sebarang ralat dan masalah pada fungsi bagi setiap modul dalam aplikasi. 

Pengujian sangat membantu dalam menghasilkan aplikasi yang menepati objektif kerana 

setiap ralat dan sebarang permasalahan dapat dikenalpasti dari awal supaya dapat dibaiki.  

5.5.1 Pengujian Unit 

Pengujian unit merupakan pengujian yang dilakukan terhadap setiap fungsi yang terdapat 

dalam aplikasi. Pengujian unit juga dilakukan untuk memastikan tiada ralat syntax ataupun 

logik dalam pengaturcaraan bagi setiap fungsi. Pengujian dilakukan mengikut modul agar 

lebih sistematik dan lengkap. 

a) Pengujian Unit pada Laman Permulaan 

 

Kod Pengujian Prosedur pengujian  Keputusan 
pengujian 

(Lulus/Gagal) 
U101  Butang “Already have account? Login here” 

bertindak balas dengan memaparkan halaman Log 
Masuk 

 Lulus 

U102  Butang “Register” bertindak balas 
memaparkan halaman Daftar Pengguna 

 Lulus 

Jadual 5.1 Pengujian Unit pada Laman Permulaan 

 

b) Pengujian unit pada Halaman Log Masuk 

 

Kod Pengujian  Prosedur Pengujian  Keputusan 
Pengujian (Lulus/Gagal) 

U201  Ruangan “Matric Number” untuk mengisi 
nombor matrik berdaftar pengguna 

 Lulus 

U202  Ruangan “Password” untuk mengisi 
katalaluan akaun pengguna 

 Lulus 

U203  Butang “Login” bertindak balas memaparkan 
halaman utama 

 Lulus 

U204  Butang “Admin Login” bertindak balas 
memaparkan halaman log masuk bagi Admin 

 Lulus 

Rajah 5.2 Pengujian unit pada Halaman Log Masuk 

c) Pengujian unit pada halaman Daftar Pengguna 

 

Kod Pengujian Prosedur Pengujian  Keputusan 
Pengujian (Lulus/Gagal) 

U301  Ruangan “Matric Number” untuk mengisi nombor 
matrik pengguna baru 

 Lulus 

U302  Ruangan “Username” untuk mengisi nama pengguna 
baru 

 Lulus 

U303  Ruangan “Password” untuk mengisi katalaluan 
pengguna baru 

 Lulus 

U304  Ruangan “Confirm Password” untuk pengesahan 
katalaluan pengguna baru 

 Lulus 

U305  Butang “Register’ bertindak balas mendaftarkan 
pengguna baru dan memaparkan halaman log masuk 

 Lulus 

Rajah 5.3 Pengujian unit pada halaman Daftar Pengguna 

 

d) Pengujian unit pada Halaman Utama  

 

Kod Pengujian Prosedur Pengujian  Keputusan 
Pengujian (Lulus/Gagal) 

U401  Butang menu memaparkan bar navigasi Lulus 
U402  Butang Gerobok Rezeki memaparkan 

halaman untuk menderma barang 
 Lulus 

U403  Butang Zakat UKM memaparkan laman web 
rasmi Pusat Zakat UKM 

 Lulus 

U404  Butang Program memaparkan senarai 
program dan aktiviti  

 Lulus 

U405  Butang Asmaul Husna memaparkan halaman 
99 Asmaul Husna 

 Lulus 

Rajah 5.4 Pengujian unit pada Halaman Utama 

 

e) Pengujian unit pada Bar Navigasi 

 

Kod Pengujian  Prosedur Pengujian  Keputusan 
Pengujian (Lulus/Gagal) 

U501  Butang Gerobok Rezeki memaparkan senarai 
barangan gerobok rezeki 

 Lulus 

U502  Butang Zakat UKM memaparkan laman web 
rasmi Pusat Zakat UKM 

 Lulus 

U503  Butang Program memaparkan senarai 
program dan aktiviti 

 Lulus 

U504  Butang Asmaul Husna memaparkan halaman 
99 asmaul husna 

 Lulus 

U505  Butang Logout bertindak balas mendaftar 
keluar pengguna daripada aplikasi 

 Lulus 

Rajah 5.5 Pengujian unit pada Bar Navigasi 

 

f) Pengujian unit pada halaman Derma  

Kod Pengujian Prosedur Pengujian  Keputusan 
Pengujian (Lulus/Gagal) 

U601  Ruangan Nama Barangan untuk pengguna 
mengisi nama barang 

Lulus 

U602  Ruangan Quantity untuk mengisi kuantiti 
barangan derma 

 Lulus 

U603  Butang Browse bertindak balas memuat naik 
gambar barangan 

 Lulus 

U604  Butang Upload bertindak balas menyimpan 
data barangan derma 

 Lulus 

U605  Butang Gerobok Rezeki memaparkan 
halaman senarai barangan gerobok rezeki 

 Lulus 

Rajah 5.6 Pengujian unit pada halaman Derma 

 

g) Pengujian unit halaman Asmaul Husna 

Kod Pengujian Prosedur Pengujian   Keputusan 
Pengujian (Lulus/Gagal) 

U701  Setiap 99 Asmaul Husna bertindak balas 
memaparkan erti dan teladan asmaul husna 

tersebut 

 Lulus 

Rajah 5.7 Pengujian unit halaman Asmaul Husna 

 

h) Pengujian unit Halaman Utama bagi Admin 

Kod Pengujian Prosedur Pengujian  Keputusan 
Pengujian (Lulus/Gagal) 

U801  Butang Donation memaparkan senarai 
barangan derma yang perlukan pengesahan 

 Lulus 

U802  Butang Manage Event memaparkan senarai 
program dan aktiviti 

 Lulus 

U803  Butang menu memaparkan bar navigasi  Lulus 

Rajah 5.8 Pengujian unit Halaman Utama bagi Admin 

i) Pengujian unit halaman Donation bagi Admin 

Kod Pengujian Prosedur Pengujian  Keputusan 
Pengujian (Lulus/Gagal) 

U901  Butang Approve bertindak balas 
mengesahkan barangan derma dan menambah di 

senarai barangan gerobok rezeki 

Lulus 

Rajah 5.9 Pengujian unit halaman Donation bagi Admin 

 

j) Pengujian unit halaman Manage Event bagi Admin 

Kod Pengujian Prosedur Pengujian  Keputusan 
Pengujian (Lulus/Gagal) 

U1001 Ruangan Program Name untuk mengisi nama 
program dan aktiviti 

 Lulus 

U1002  Ruangan Venue untuk mengisi lokasi bagi program 
tersebut 

 Lulus 

U1003  Ruangan DateTime untuk mengisi tarikh dan masa 
bagi program tersebut 

 Lulus 

U1004  Ruangan Description untuk mengisi penerangan 
berkaitan program tersebut 

 Lulus 

U1005  Butang Browse untuk memuatnaik gambar program 
tersebut 

 Lulus 

U1006  Butang Upload untuk menyimpan data program baru  Lulus 
U1007  Butang Event Lists memaparkan senarai program  Lulus 

Rajah 5.10 Pengujian unit halaman Manage Event bagi Admin 

 

k) Pengujian unit pada halaman Event Lists 

Kod Pengujian Prosedur Pengujian  Keputusan 
Pengujian (Lulus/Gagal) 

U2001  Butang Delete bertindak balas untuk 
memadam data bagi program tersebut 

 Lulus 

U2002  Butang Update bertindak balas memaparkan 
halaman kemaskini program 

 Lulus 

Rajah 5.11 Pengujian unit pada halaman Event Lists 

 

l) Pengujian unit pada halaman Gerobok Rezeki bagi Admin 

Kod Pengujian Prosedur Pengujian  Keputusan 
Pengujian (Lulus/Gagal) 

U3001  Butang Delete untuk memadam data bagi barang 
tersebut 

 Lulus 

U3002  Butang Update bertindak balas memaparkan halaman 
kemaskini barang 

 Lulus 

Rajah 5.12 Pengujian unit pada halaman Gerobok Rezeki bagi Admin 

 

m) Pengujian unit pada halaman Kemaskini Program bagi Admin 

Kod Pengujian Prosedur Pengujian  Keputusan 
Pengujian (Lulus/Gagal) 

U4001  Ruangan Program Name untuk mengemaskini nama 
program dan aktiviti 

Lulus 

U4002  Ruangan Venue untuk mengemaskini lokasi bagi 
program tersebut 

 Lulus 

U4003  Ruangan DateTime untuk mengemaskini tarikh dan 
masa bagi program tersebut 

 Lulus 

U4004 Ruangan Description untuk mengemaskini 
penerangan berkaitan program tersebut 

 Lulus 

U4005  Butang Browse untuk memuatnaik gambar program 
tersebut 

 Lulus 

U4006  Butang Update untuk menyimpan data program yang 
telah dikemaskini 

 Lulus 

Rajah 5.13 Pengujian unit pada halaman Kemaskini Program bagi Admin 

 

n) Pengujian unit pada halaman Kemaskini Barang 

Kod Pengujian Prosedur Pengujian  Keputusan 
Pengujian (Lulus/Gagal) 

U5001  Ruangan Nama Barangan untuk 
mengemaskini nama barang 

 Lulus 

U5002  Ruangan Quantity untuk mengemaskini 
kuantiti barangan derma 

 Lulus 

U5003  Butang Browse bertindak balas memuat naik 
gambar barangan 

 Lulus 

U5004  Butang Update bertindak balas menyimpan 
data barang yang telah dikemaskini 

 Lulus 

Rajah 5.14 Pengujian unit pada halaman Kemaskini Barang 

 

5.5.2 Pengujian Penerimaan 

Pengujian penerimaan ini dilakukan setelah aplikasi ini telah dibangunkan sepenuhnya. Ujian 

penerimaan ini dibuat ke atas pelajar untuk menguji penerimaan mereka terhadap aplikasi ini. 

Beberapa pengguna diberi peluang mencuba aplikasi ini dan seterusnya menjawab borang 

penilaian aplikasi (Lampiran A) untuk melihat penerimaan dan tanggapan mereka terhadap 

aplikasi ini.  

Rajah 5.22 Hasil Penilaian UKMosque 

 

Rajah 5.22 menunjukkan hasil penilaian yang dijalankan terhadap 15 pengguna. Merujuk 

kepada hasil penilaian untuk soalan pertama dan kedua iaitu aplikasi ini mempunyai antara 

muka yang menarik dan penggunaan jenis tulisan yang mesra pengguna dan mudah dibaca, 

majoriti pengguna memberikan skala sangat memuaskan. Ini menunjukkan keseluruhan reka 

bentuk aplikasi ini adalah mesra pengguna dan sesuai digunakan. Sebanyak 13 responden 

berpuas hati dengan soalan ketiga iaitu aplikasi adalah mudah untuk digunakan. Skop 

kandungan bagi fungsi Program dan proses menderma adalah memuaskan menurut kesemua 

responden. Majoriti hasil penilaian oleh kesemua responden amat berpuas hati dengan 

aplikasi UKMosque ini dimana tiada seorang pun responden yang menyatakan ketidakpuas 

hatian terhadap aplikasi ini.   

 KESIMPULAN 

Aplikasi UKMosque yang dibangunkan telah berjaya mencapai objektif dan mengikut segala 

perancangan yang telah dinyatakan pada peringkat awal kajian. Usaha keras dan sistematik 

dalam membangunkan aplikasi ini bertujuan memberi manfaat kepada semua warga UKM. 

Meskipun pembangunan mengikut objektif, namun kelebihan dan kekurangan masih dapat 

dikenalpasti dan akan ditambahbaik. 

Antara kelebihan aplikasi UKMosque adalah memudahkan warga UKM ataupun 

kariah luar UKM mendapatkan maklumat berkaitan program-program yang dianjurkan di 

Masjid UKM. Pengguna juga mudah mendapatkan penerangan tentang Asmaul Husna dan 

juga boleh berhubung terus dengan laman web rasmi Pusat Zakat UKM menerusi aplikasi ini. 

Aplikasi UKMosque juga memudahkan pengguna yang berhati mulia ingin menderma 

kepada pihak Masjid UKM menerusi fungsi gerobok rezeki yang menyenaraikan barangan 

yang diperlukan Masjid UKM. 

Selain itu, reka bentuk antara muka yang mesra pengguna juga diterapkan dalam 

aplikasi UKMosque. Penggunaan ikon grafik yang ringkas dan arahan yang mudah difahami 

senang difahami oleh penggunanya. Aplikasi ini menyediakan satu menu utama untuk semua 

fungsi capaian yang terdapat dalam aplikasi UKMosque memudahkan pengguna untuk ke 

bahagian yang diinginkan. 

Antara kelemahan yang dikenalpasti dalam aplikasi UKMosque adalah penggunaan 

bahasa pengantarnya hanya satu iaitu Bahasa Inggeris. Aplikasi ini tidak menyediakan fungsi 

penterjemahan ke bahasa lain. Selain itu, aplikasi UKMosque juga hanya boleh dimuat turun 

oleh pengguna yang menggunakan pengoperasian Android sahaja. Hal ini demikian kerana 

penggunaan aplikasi pembangunannya iaitu Android Studio yang hanya untuk sistam operasi 

Android sahaja. 

Banyak penambahbaikan boleh dilakukan terhadap aplikasi UKMosque. Antaranya 

adalah dengan membangunkan aplikasi ini dalam dwibahasa. Aplikasi ini dicadangkan untuk 

mempunyai dua pilihan bahasa iaitu Bahasa Melayu dan Bahasa Inggeris. Hal ini kerana 

terdapat warga UKM yang berasal dari luar negara. Penggunaan dwibahasa ini akan memberi 

kemudahan kepada semua pengguna untuk memilih bahasa yang lebih selesa. Selain itu, 

aplikasi UKMosque perlu juga dibolehkan untuk dimuat turun oleh peranti yang 

menggunakan sistem pengoperasian iOS. Hal ini berikutan kerana sebahagian besar 

pengguna pada masa kini lebih cenderung menggunakan peranti Apple iOS berbanding 

Android. Tambahan lagi, penambahbaikan ini dilihat dapat menarik lebih ramai pengguna 

untuk menggunakan aplikasi ini. 

Secara keseluruhannya, aplikasi UKMosque ini telah dibangunkan mengikut 

perancangan yang dilakukan berpandukan metodologi kajian. Objektif dan penyelesaian 

masalah telah berjaya diterapkan walaupun masih terdapat kekurangan kecil yang perlu 

diperbaiki. Kemudahan dan manfaat kepada pengguna sememangnya menjadi target 

pembangunan aplikasi ini. Diharapkan pengurusan maklumat dan aktiviti Masjid UKM dapat 

diuruskan dengan jayanya dengan kehadiran aplikasi ini. 

